
						З пляцоўкі Вікікрыніцы

					

					


					
					
					Гэта старонка была вычытаная
I. ŽYĆCIO FR. BAHUŠEWIČA, CHARAKTAR I PAMIAĆ
AB IM U NARODZIE.

Na wialiki žal, ab žyćci Fr. Bahušewiča dajšło da
nas nia mnoha wiestak. Hałoŭnuju krynicu wiestak ab
Bahušewiču,-archiŭ, jaho syn, jak świedča Jury Alelkawič u časopisi "Беларусь",[1] wydać Biełarusam u swaim časie admowiŭsia. Pastupiŭ tak małady Bahušewič
dziela polskaha nacyjanalizmu, dziela swajej warožaści
da tych dumak, jakija latucieŭ jahony rodny baćka ab
biełaruskim narodzie.

Dumajem adnak, što zacikaŭlenyja Biełarusy mohuć choć niešta jašče dawiedacca ab swaim narodnym
Baćku ad blizkaj radni pieśniara, jakoj jašče astatki
žywuć. Ale z hetaj sprawaj treba śpiašacca, bo śmierć
na swajej kalaśnicy zaniasie ŭ mahilu apošnich świedkaŭ žyćcia Wialikaha Biełarusa.

Palaki i Rasiejcy ab Bahušewiču takža nia pisali
badaj ničoha, što jaho žyćcio i tworčaść wyjaśniała-b
biesstaronna i pawažna, "bo - jak kaža K. Swajak, asoba jaho, a lepš jaho dumka, pradstaŭlaje dobruju supiarečnaść ichnym palityčnym miarkawańniam. Wychodziačy z asnowy nie pryznawańnia pasiarednich narodaŭ miž
Rasiejaj i Polščaj, abiedźwie starony nia widzieli ani
Ukraincaŭ, ani tymbolš Biełarusaŭ"...[2]

Dyk na hetym miejscy padzielimsia z čytačami choć
tymi wiestkami ab Bahušewiču, jakija ŭ nas znachodziacca pad rukoj, a takža i tymi dumkami ab im, jakija dapuskać majemo padstawu.

Fr. Bahušewič radziŭsia ŭ 1840 h. u Ašmianskim
paw. z drobnaj spolščanaj biełaruskaj katalickaj šlachty,
u falwarku Kušlany. Skončyŭšy siarednija nawuki ŭ Wil-


	↑ "Стары Менск у беларускіх успамінах“. „Беларусь",
1920, № 2.

	↑ Kazimir Swajak - "Fr. Bahušewič piaśniar biełaruski"
„Krynica" 1920 h., Nr. Nr. 2,3,4,5.

